 CORFF LLYWODRAETHOL YR EGLWYS YNG NGHYMRU
COFNODION CYFARFOD A GYNHALIWYD YN 
LLANBEDR PONT STEFFAN
 AR 16 AC 17 MEDI 2009
Cynhaliwyd Cyfarfod Cyffredin o Gorff Llywodraethol yr Eglwys yng Nghymru ym Mhrifysgol Cymru, Llanbedr Pont Steffan, ddydd Mercher a dydd Iau, 16 a 17 Medi 2009.
_____________________________________________

Yr oedd y Llywydd, Archesgob Cymru, yn y Gadair ar ddechrau’r cyfarfod.
______________________________________________

09/24  Gweddïau ac Astudiaeth Feiblaidd
Arweiniodd y Gwir Barchedig David Wilbourne, Esgob Cynorthwyol Llandaf, Astudiaeth Feiblaidd a Gweddïau.
09/25
Mandat y Llywydd

Yn unol ag Adran 18 Pennod II y Cyfansoddiad, tystiodd yr Ysgrifennydd Lleyg i Fandat y Llywydd gael ei weithredu’n gywir.
09/26  Cofnodion

Cadarnhawyd ac arwyddwyd Cofnodion y Cyfarfod Cyffredin a gynhaliwyd ar 21 a 22 Ebrill.   

09/27
Materion yn Codi

Atgoffodd y Dr Peter Padley y cyfarfod fod y rhestr o weithiau y dywedodd yr aelodau eu bod o werth arbennig yn eu bywyd ysbrydol ar gael o swyddfa’r dalaith (Cofnod (09/03)).
09/28  Cynrychiolwyr Cytûn ac Eglwysi Eraill
Croesawodd y Llywydd y rhai a oedd yn y cyfarfod i gynrychioli Cytûn ac eglwysi eraill:  

Cytûn

Mr Geraint Hopkins
Eglwys Esgobol yr Alban
Yr Athro Patricia Peattie
Yr Eglwys Fethodistaidd
Y Parchedig Gordon Sollis
Yr Eglwys Unedig Ddiwygiedig
Y Parchedig Stuart Jackson
Eglwys Bangladesh
Y Parchedig Sunil Mankin

Undeb y Mamau 
Mrs Rosemary Kempsell, Llywydd Bydeang
Nododd y Corff Llywodraethol y byddai nifer o rai nad oeddent yn aelodau yn cymryd rhan mewn cyflwyniadau a rhoddodd ei ganiatâd iddynt annerch y cyfarfod.   
09/29
Anerchiad y Llywydd
Anerchodd y Llywydd y Corff Llywodraethol.   

______________________________________________

Penodwyd Mr Paul Bennett yn Aseswr am y dydd.

______________________________________________

Gadawodd y Llywydd y Gadair a chymerwyd hi gan y Tra Pharchedig

Alun Hawkins, Deon Bangor.
______________________________________________

09/30
Adroddiad y Pwyllgor Sefydlog 


Cyflwynodd Ei Anrhydedd Philip Price CF , Cadeirydd y Pwyllgor Sefydlog, Adroddiad y Pwyllgor Sefydlog, a chynigiodd y cynigiadau a ganlyn a eiliwyd gan Mr Nigel Williams, Dirprwy Gadeirydd y Pwyllgor Sefydlog: 

Dyddiad a Lle Cyfarfod y Corff Llywodraethol 

Bod y Corff Llywodraethol yn cyfarfod ym Mhrifysgol Abertawe ar ddydd Mercher a dydd Iau, 27 a 28 Ebrill 2011.

Pasiwyd y penderfyniad yn unfrydol.
Gweithdrefn Enwebu 

Newid y Cyfansoddiad fel bod yn rhaid:

i) i Fyrddau Enwebu Esgobaethol enwebu i fywoliaeth cyn pen chwe mis wedi iddi ddod yn wag, neu bod yr hawl i benodi iddi yn mynd i’r Esgob;
ii) i’r Esgob benodi i fywoliaeth cyn pen chwe mis wedi iddi ddod yn wag, neu cyn pen chwe mis wedi iddo dderbyn yr hawl i benodi oddi wrth Fwrdd Enwebu’r Esgobaeth, neu bod yr hawl i enwebu iddi yn mynd i Fainc yr Esgobion;

iii) i Fwrdd Enwebu’r Dalaith enwebu i fywoliaeth cyn pen chwe mis wedi iddi ddod yn wag, neu bod yr hawl i enwebu iddi yn mynd i Fainc yr Esgobion.

Pasiwyd y penderfyniad yn unfrydol.
Ymddiriedolwr Cytûn 

Penodi Esgob Tyddewi yn Ymddiriedolwr yr Eglwys yng Nghymru ar Fwrdd Cytûn.
Pasiwyd y penderfyniad gydag un yn ymatal.
Cymeradwyo’r Adroddiad
Cymeradwyo Adroddiad y Pwyllgor Sefydlog.


Pasiwyd y penderfyniad yn unfrydol.
(Gohiriwyd ystyried y Newidiadau Cyfansoddiadol a argymhellwyd tan ar ôl ystyried y Cyfansoddiad newydd a gynigiwyd – gweler 09/44 isod.)
09/31
 Adroddiad Corff y Cynrychiolwyr
Cyflwynodd yr Arglwydd Rowe-Beddoe, Cadeirydd Corff y Cynrychiolwyr, a Mr John Roberts (nad oedd yn aelod), Cadeirydd y Pwyllgor Buddsoddi:
-
Adroddiad a Datganiadau Ariannol Corff y Cynrychiolwyr am y flwyddyn a            ddaeth i ben ar 31 Rhagfyr 2008.

-
Cyfrifon y Gronfa Buddsoddiadau Cyffredin am y flwyddyn a ddaeth i ben ar             31 Rhagfyr 2008.

-
Cofnodion y cyfarfodydd o Gorff y Cynrychiolwyr a gynhaliwyd ar 21 Tachwedd 2008, 16 Mawrth a 5 Mehefin 2009.

Cynigiodd yr Arglwydd Rowe-Beddoe ac eiliodd Mr James Turner, Dirprwy Gadeirydd Corff y Cynrychiolwyr:


Fod Adroddiad Corff y Cynrychiolwyr yn cael ei gymeradwyo.  


Pasiwyd y penderfyniad yn unfrydol.
Y Cynllun Pensiynau a Buddgedau Clerigion
Cynigiodd Mr Clive Myers, Cadeirydd y Pwyllgor Adnoddau Dynol, ac eiliodd yr Arglwydd Rowe-Beddoe:
Newid y Cynllun Pensiynau a Buddgedau Clerigion i ddwyn i rym y cynigiadau a draethir yn y nodyn gan Gorff y Cynrychiolwyr o dan y pennawd ‘Y Cynllun Pensiynau a Buddgedau Clerigion’ a ddyddiwyd 17 Awst 2009.

Pasiwyd y penderfyniad yn unfrydol.
09/32
Adroddiad Aelodaeth a Chyllid a ‘Rhoi yn Syth’

Cyflwynodd Mr Richard Jones (nad oedd yn aelod),  aelod o Bwyllgor Gwaith Stiwardiaeth y Dalaith yr Adroddiad Aelodaeth a Chyllid ac ail-lawnsiad GWADD fel ‘Rhoi yn Syth’.

Cynigiodd Esgob Bangor ac eiliodd Mr Nigel King:



Fod y Corff Llywodraethol yn cymryd sylw o’r adroddiad hwn.

Pasiwyd y penderfyniad yn unfrydol.

______________________________________________

Gadawodd y Tra Pharchedig Alun Hawkins, Deon of Bangor, y Gadair a chymerwyd hi gan yr Hybarch John Holdsworth,  Archddiacon Tyddewi.  

______________________________________________

09/33
Y Cymundeb Anglicanaidd – Adroddiad o Gyngor Anglicanaidd            Ymgynghorol 14
Adroddodd Deon Llanelwy a Mrs Helen Biggin, cynrychiolwyr clerigol a lleyg yr Eglwys yng Nghymru ar y Cyngor Anglicanaidd Ymgynghorol, ar bedwerydd cyfarfod ar ddeg y Cyngor yn Jamaica ym mis Mai 2009.  

09/34 Y Rhwydwaith Teuluoedd Anglicanaidd Ryngwladol
Gan fod y Dr Sally Thompson, cydlynydd y Rhwydwaith, yn sâl, gohiriwyd yr eitem.   

09/35
Cymdeithas Genhadol yr Eglwys – Gwaith gyda Phlant yn Nepal
Rhoddodd Mr Ram Prasad Shrestha (nad oedd yn aelod), partner yng nghenhadaeth Cymdeithas Genhadol yr Eglwys, gyflwyniad ar waith y Gymdeithas gyda phlant yn Nepal a dangosodd ddisg fideo ddigidol. 

09/36
Cymdeithas y Gweddwon, Plant Amddifaid a Dibynyddion
Siaradodd yr Hybarch John Thelwell (nad oedd yn aelod), Archddiacon Trefaldwyn a Dirprwy Gadeirydd Cymdeithas y Gweddwon, Plant Amddifaid a Dibynyddion, am waith y Gymdeithas.

Cynigiodd y Cadeirydd ac eiliodd Mrs Gillian Knight:



Fod y Corff Llywodraethol yn cymryd sylw o’r adroddiad.
Pasiwyd y penderfyniad yn unfrydol.
09/37
Amser Cwestiynau
Rhoddwyd atebion llafar i gwestiynau ysgrifenedig gan yr Archesgob ac Esgob Mynwy. 
09/38
Gwasanaethau Priodas 2009

Yn unol â’r weithdrefn Bil Litwrgaidd y cytunwyd arni yng nghyfarfod mis Ebrill 1996, cytunodd y Corff Llywodraethol i atal y Rheolau Sefydlog am yr eitem hon. 
Cyflwynodd Esgob Mynwy yr eitem a gwahoddodd yr aelodau i wneud sylwadau ar y Ddefod newydd a gynigiwyd.
Bu trafodaeth y siaradodd un aelod ar ddeg ynddi. Ymatebodd yr Esgob i’r pwyntiau a godwyd.  

______________________________________________

Gohirio
Gohiriwyd y cyfarfod tan drannoeth.

______________________________________________

Parhaodd cyfarfod y Corff Llywodraethol ddydd Iau, 17 Medi 2009.

Gweinyddu’r Cymun Bendigaid



Bu gweinyddiad o’r Cymun Bendigaid.

______________________________________________

Penododd y Llywydd Mr Tim Davenport yn Aseswr am y dydd.
_____________________________________________

Gadawodd y Llywydd y Gadair a chymerwyd hi gan Miss Sylvia Scarf OBE.

_____________________________________________

09/39 Gwaith Swyddogion Plant yr Esgobaethau
Rhoddwyd cyflwyniad ar waith Swyddogion Plant yr Esgobaethau gan y Parchedig Kay Warrington, Swyddog Plant Esgobaeth Abertawe ac Aberhonddu, y Parchedig Pauline Williams, Swyddog Plant Esgobaeth Llandaf, a Mr Tim Feak, Swyddog Pobl dan 25 Oed yn Esgobaeth Llanelwy (y tri heb fod yn aelodau).

09/40   Adolygiad Addysg yr Eglwys yng Nghymru
Cynigiodd Esgob Llanelwy ac eiliodd y Parchedig Edwin Counsell: 

Fod y Corff Llywodraethol 

(a) yn cadarnhau ymrwymiad yr Eglwys yng Nghymru i weithio gyda’r llywodraeth a chyrff gwirfoddol i gyrraedd y safonau addysg uchaf i holl boblogaeth Cymru;

(b) yn cymeradwyo dealltwriaeth o addysg fel ffordd hanfodol o wahodd pobl i’r llawnder bywyd a fwriada Duw iddynt a’u galluogi i dyfu i mewn iddo; 
(c) yn derbyn adroddiad terfynol Grŵp Adolygu Addysg yr Eglwys yng Nghymru ac adroddiad Rhwydwaith Plant yr Eglwys yng Nghymru;

(ch) yn gofyn i Fainc yr Esgobion weithio gyda phob sianel briodol a chyda phawb priodol i weithredu argymhellion yr Adolygiad Addysg dros y pum mlynedd nesaf.
Rhannodd y Corff Llywodraethol yn grwpiau trafod i ystyried yr eitem hon.

Pan ailgynullodd y Corff Llywodraethol, cafwyd cyflwyniad gan ddisgyblion Ysgol Sant Ioan, Aberdâr, ac yna sgwrs gan Mr David Lankshear (nad oedd yn aelod), un o awduron yr adroddiad.

Cynigiodd Mr Sandy Blair ac eiliodd Miss Jennifer Sollis:


Ychwanegu “, llywodraeth leol” yn (a) ar ôl “llywodraeth”.
Pasiwyd y gwelliant o 55 pleidlais i 47 gyda 4 yn ymatal.

Cynigiodd Esgob Llanelwy ac eiliodd yr Archesgob:
Osod “, cyrff gwirfoddol a phartneriaid eciwmenaidd” yn lle “cyrff gwirfoddol” ar ôl “llywodraeth leol” yn (a).

Pasiwyd y gwelliant gyda mwyafrif llethol.

Yna pasiwyd y cynnig a’r gwelliannau, gydag un yn ymatal, yn y ffurf a ganlyn:

Bod y Corff Llywodraethol 


(a) yn cadarnhau ymrwymiad yr Eglwys yng Nghymru i weithio gyda’r llywodraeth, llywodraeth leol, cyrff gwirfoddol a phartneriaid eciwmenaidd i gyrraedd y safonau addysg uchaf i holl boblogaeth Cymru;
(b) yn cymeradwyo dealltwriaeth o addysg fel ffordd hanfodol o wahodd pobl i’r llawnder bywyd a fwriada Duw iddynt a’u galluogi i dyfu i mewn iddo; 
(c) yn derbyn adroddiad terfynol Grŵp Adolygu Addysg yr Eglwys yng Nghymru ac adroddiad Rhwydwaith Plant yr Eglwys yng Nghymru;

(ch)  yn gofyn i Fainc yr Esgobion weithio gyda phob sianel briodol a chyda   phawb priodol i weithredu argymhellion yr Adolygiad Addysg dros y pum  mlynedd nesaf.

09/41   Bil i Newid y Cyfansoddiad
Adroddodd y Cadeirydd i’r Pwyllgor Dethol a’r Pwyllgor Sefydlog, yn unol â’r weithdrefn Bil, gynghori nad oedd y Bil yn un “annadleuol”. Felly, byddid yn ei drafod yn ôl y weithdrefn Bil lawn. 

Penodi Cadeirydd i’r Pwyllgor
Penderfynwyd:


Penodi Ei Anrhydedd Philip Price CF yn Gadeirydd Pwyllgor.

Trafodaethau Pwyllgor
Penderfynwyd:

Bod y Corff Llywodraethol yn pwyllgora.
_____________________________________________

 Gadawodd Miss Sylvia Scarf OBE y Gadair a chymerwyd hi gan Ei Anrhydedd Philip Price CF.
_____________________________________________


Yn y Pwyllgor
Ystyriwyd y Bil mewn Pwyllgor.

Cyflwynodd Ei Anrhydedd y Barnwr Nicholas Cooke CF , Cadeirydd y Pwyllgor Dethol, Adroddiad y Pwyllgor Dethol. 
Cadarnhaodd y Dr Peter Padley a’r Parchedig Ganon Joe Griffin nad oeddynt am gyflwyno’r newidiadau a gynigiasant i’r Pwyllgor Dethol ac nad oedd y Pwyllgor am eu hargymell i’r Corff Llywodraethol.

Cynigiodd Ei Anrhydedd y Barnwr Nicholas Cooke CF y newidiadau a ganlyn i’r Atodlen i’r Bil ac fe’u hystyriwyd gyda’i gilydd:


Pennod I (Saesneg)
S.6(2) llinell olaf: Yn lle “therefore” rhoi “therefor.


Pennod II (Saesneg)



Rheoliadau Rhan 1:

1.1.4:
llinell 3: Darllener “Deans referred to in Chapter II section 3(b); and”



Pennod IV C - Rheoliadau



Rhan IV: Y Cyngor Plwyfol Eglwysig



Yn lle 11.2.4 rhoi 11.3.4.


Pennod IV D (Saesneg)



S3 (c) llinell 1: Yn lle “there from” rhoi “therefrom”

Pennod V: Yr Archesgob a’r Esgobion Cadeiriol – Rheoliadau (Saesneg)

Rhan II: Coleg Ethol yr Archesgob


5.3 llinell 2: Yn lle “very” rhoi “every”

Pennod VI: Penodiadau ac Enwebiadau Saesneg)

Rhan 11 - Enwebiadau


S.7(2) llinell 5: Yn lle “cured” rhoi “cure”
(4) llinell 9 line: Yn lle “cycle or four turns” rhoi “cycle of four turns”

           Rhan IV:  Darpariaeth Arall (Saesneg) 


S.11(2) llinell 1:  Yn lle “who” rhoi “whom”



S.15(1) llinell 3: Yn lle “suite” rhoi “suit”

Pennod VII – Rheoliadau yn ymwneud â Phersondai (Saesneg)

Rhan V:  Gweithdrefn Gyflafareddu


11.1 llinell 2: Ar ôl “him” rhoi “or her”


Rhan VII:  Tai Diangen a Gwerthu a Gosod


16.1  llinell 1:  Ar ôl “Parsonage” rhoi “,” 
(Newidir y testun Cymraeg, os bydd angen, i gyfateb i’r Saesneg.)


Cytunwyd yn unfrydol â holl argymhellion y Pwyllgor Dethol.
Cynigiodd Ei Anrhydedd y Barnwr Nicholas Cooke CF yr argymhellion a ganlyn gan y Pwyllgor Dethol i newid yr Atodlen i’r Bil: 



Pennod IV (C): Adran Gweinyddu Plwyfi 8(3)(i)




Rhoi “1993” yn lle “2006”

Cytunwyd yn unfrydol â’r argymhelliad hwn.

Pennod VII Rheoliad 16(1) 
llinell 1: dileu “neu osod”
Cytunwyd yn unfrydol â’r argymhelliad hwn.

Pennod IX: Tribiwnlys a Llysoedd yr Eglwys yng Nghymru (Saesneg)
Rhan XI: Amryw alluoedd a darpariaethau yn ymwneud â’r Esgobion Cadeiriol
S.51(4)  llinell 3: Rhoi “affected” yn lle “effected”

Cytunwyd yn unfrydol â’r argymhelliad hwn.

Yna cynigiodd Ei Anrhydedd y Barnwr Nicholas Cooke CF y newid a ganlyn i’r Bil ei hun a argymhellwyd gan y Pwyllgor Dethol:



Ar ôl “b.    Darpariaethau Rhan VII Pennod II”




Ychwanegu


“c.   Darpariaethau Adran 19 Pennod III.”

Cytunwyd yn unfrydol ag argymhelliad y Pwyllgor Dethol.

[Y Bil fel y newidiwyd ef yw Atodiad 1 i’r cofnodion hyn.] 

_____________________________________________

Gadawodd Ei Anrhydedd Philip Price CF y Gadair a chymerwyd hi gan Miss Sylvia Scarf OBE.

_____________________________________________

Adroddiad

Aeth y Corff Llywodraethol rhagddo. 

Adroddodd Ei Anrhydedd Philip Price CF, Cadeirydd y Pwyllgor, i’r Cyfnod Pwyllgora ar y Bil ddod i ben ac i’r Bil gael ei gymeradwyo yn y Pwyllgor gyda newidiadau.


Cynigiodd Mr Nigel Williams ac eiliodd Esgob Abertawe ac Aberhonddu: 



Bod y Bil, fel y newidiwyd ef, yn cael ei basio.

Cymerwyd pleidleisiau pob Urdd ar wahân ac roedd y canlyniad fel a ganlyn:



Pleidleisiodd Urdd y Lleygion yn unfrydol o blaid y Bil.



Pleidleisiodd Urdd y Clerigion yn unfrydol o blaid y Bil.



Pleidleisiodd Urdd yr Esgobion yn unfrydol o blaid y Bil.


Yn unol â’r Cyfansoddiad, cyhoeddodd y Llywydd fod y Bil i Newid Cyfansoddiad yr Eglwys yng Nghymru yn Ganon yr Eglwys yng Nghymru.

09/42  Adroddiad Coleg y Drindod, Caerfyrddin
Cyflwynodd Mr Gwilym Jones (nad oedd yn aelod), Pennaeth Cyfadran Addysg a Hyfforddiant Coleg y Drindod Adroddiad Blynyddol y Coleg.

Cynigiodd Esgob Tyddewi ac eiliodd y Cadeirydd, fod:

Derbyn Adroddiad Coleg y Drindod, Caerfyrddin.
Pasiwyd y cynnig yn unfrydol.
09/43   Cyflwyniad gan Esgobaeth
Cyflwynodd Esgob Bangor gyflwyniad gan y Y Parchedig Stephanie Beacon (nad oedd yn aelod) a’r Parchedig Janice Gourdie (nad oedd yn aelod) ar waith ieuenctid yn esgobaeth Bangor.

09/44  Adroddiad y Pwyllgor Sefydlog – Newidiadau i’r Cyfansoddiad
Cynigiodd Ei Anrhydedd Philip Price CF, Cadeirydd y Pwyllgor Sefydlog, ac eiliodd Mr Nigel Williams, Dirprwy Gadeirydd y Pwyllgor Sefydlog, yr argymhelliad a ganlyn:

Newidiadau i’r Cyfansoddiad
Gwneud y newidiadau i’r Cyfansoddiad a draethir yn Atodiad II (i Adroddiad y Pwyllgor Sefydlog).
Pasiwyd y cynnig yn unfrydol.
[Y newidiadau hyn yw Atodiad II i’r cofnodion.]

09/45   Dyddiad a Lle’r Cyfarfod Nesaf
Cynhelir Cyfarfod Cyffredin nesaf y Corff Llywodraethol ar 14 a 15 Ebrill 2010 ym Mhrifysgol Cymru, Llanbedr Pont Steffan.
Daeth busnes y cyfarfod i ben a rhoddodd yr Archesgob y Fendith.

